
عەبدولڕەحمان سدیق

بۆ گوڵان دەینووسێت

ـــڕای  كـــۆڕەوە مەزنەكـــەی بەهـــاری ســـاڵی 1991 وێ
ـــدا  ـــان كات ـــاتەكانی، لەهەم ـــی و كارەس ـــوو نەهامەت هەم
سەرتاســـەریی  و  گشـــتی  بەكۆمەڵـــی  جووڵەیەكـــی 
ــەورەی  ــاژەی گـ ــاو ئامـ ــە زۆر مانـ ــوو كـ ــەك بـ نەتەوەیـ

تێـــدا بـــوو، لەوانـــە:
ـــم  ـــەوەی زوڵ ـــدا رەتكردن ـــەم: كـــۆڕەو خـــۆی لەخۆی یەك
ـــە  ـــوو ل ـــوو لەلایـــەن گەلێكـــەوە كـــە ئامـــادە نەب و ســـتەم ب
ژێـــر دەســـتی رژێمێكـــی كۆكـــۆژدا درێـــژە بـــە ژیـــان 

بـــدات.
و  نـــان  دووانـــەی  لەنێـــوان  كـــۆڕەودا،  لـــە  دووەم: 
هەڵبـــژاردو،  ئـــازادی  كوردســـتان  گەلـــی  ئازادیـــدا، 
و  كـــۆت  لـــە  بـــوو  چوونەدەرەوەیشـــی خۆدەربازكـــردن 

ئـــازادی. بـــە  دژ  دەســـەڵاتێكی  بەنـــدی 
سەرتاســـەری  ریفراندۆمێكـــی  كـــۆڕەو  ســـێیەم: 
كوردســـتان  گەلـــی  تیایـــدا  كـــە  بـــوو  میللـــی  و 
ســـاڵەی  دەیـــان  واقیعێكـــی  نـــوێ  شـــێوازێكی  بـــە 
ســـەپێندراوی رەتكـــردەوە، لەهەمـــان كاتیشـــدا داوایەكـــی 
خۆڕســـكانەش بـــوو بـــۆ دیاركردنـــی مافـــی چارەنووســـی 

خـــۆی.
بۆیـــە لـــە 5ی نیســـانی ســـاڵی 1991 دا ئەنجومەنـــی 
بڕیـــاری  یەكگرتـــووەكان  بەنەتـــەوە  ســـەر  ئاسایشـــی 
چەمكـــی  تیایـــدا  كـــە  دەرچووانـــد،  688ی  ژمـــارە 

دەســـتتێوەردانی مرۆیـــی هێنایەئـــاراوە.
ــتومڕێكی زۆری  ــدا مشـ ــی خۆیـ ــارە لەكاتـ ــەم بڕیـ ئـ
نایـــەوە لەســـەر ئاســـتی جیهـــان، بەتایبـــەت لەلایـــەن 
ئـــەو دەوڵەتانـــەی كـــە لەلایـــەن رژێمـــی دیكتاتۆرییـــەوە 

ئەنـــدام  وڵاتانێكـــی  بۆیـــە  هـــەر  دەبـــران،  بەڕێـــوە 
لەئەنجومەنـــی ئاســـایش لـــەدژی ئـــەم بڕیـــارە دەنگیـــان 

دا، وەك )یەمـــەن و كوبـــا و زیمبابـــۆی(.
گرنگیی ئەم بڕیارە لەزۆر خاڵدا بوو، لەوانە:

یەكەم: بۆ كوردستان
1- ئـــەم بڕیـــارە بـــووە هـــۆی دیاریكردنـــی ناوچـــەی 
ئـــارام لەســـەرووی هێڵـــی 36 بـــۆ هەرێمـــی كوردســـتان و 

ـــە رژێمـــی ســـەدام. پاراســـتنی گەلەكـــەی ل
بـــە هۆكارێكـــی یاریـــدەدەر  بـــوو  ئـــەم بڕیـــارە   -2
 1992 ســـاڵی  هەڵبژاردنەكـــەی  ئەنجامدانـــی  بـــۆ 
بـــۆ پەرلەمـــان و حكومەتـــی هەرێمـــی كوردســـتان و 

دواتریـــش.  دەســـتكەوتەكانی  زۆربـــەی 
دووەم: بۆ عێراق 

ـــاری  ـــی بڕی ـــەم بڕیـــارە بـــووە هـــۆی دەرچوواندن 1- ئ
ــاوی  ــر نـ ــاڵی 1996 لەژێـ ــكا لەسـ ــی ئەمریـ كۆنگریسـ

ــراق(  )رزگاركردنـــی عێـ
2- بڕیارەكـــە بـــووە هۆی یارمەتیدانی ئۆپۆزیســـیۆنی 

عێراقـــی بـــۆ رووخاندنـــی رژێمی ســـەدام.
سێیەم: لەسەر ئاستی جیهان

ــرا  ــەند كـ ــی پەسـ ــتێوەردانی مرۆیـ ــای دەسـ 1- بنەمـ
ــتمی  ــاوەن سیسـ ــی خـ ــی وڵاتانێكـ ــاری نێوخۆیـ لەكاروبـ

ــتەمكار. سـ

كۆڕەو وەك 
ریفڕاندۆمێكی 
میللی بۆ داوای 

رێككەوتننامەیەكـــی   1991 لەحوزەیرانـــی   -2
نێودەوڵەتـــی واژۆكـــرا بـــۆ پێدانـــی مافـــی دســـتێوەردانی 
مرۆیـــی بـــۆ راگرتنـــی ئـــەو ســـتەمكارییانەی دژ بـــە 
ـــت  ـــەكان دەكرێ ـــا نێودەوڵەتیی ـــرۆڤ و یاس ـــی م مافەكان

لەهـــەر وڵاتێكـــدا.
نەتـــەوە   1991 یەكەمـــی  لەكانوونـــی   -3
یەكگرتـــووەكان بڕیارێكـــی پەســـەند كـــرد كـــە رێگـــەی 
ـــی هـــەر  ـــۆ یارمەتیدان ـــووەكان ب ـــەوە یەكگرت ـــە نەت دەدا ب
ـــوەی  ـــژاردن لەچوارچێ ـــی هەڵب ـــۆ ئەنجامدان ـــك ب دەوڵەتێ
لەســـەر  و جیهانـــی  ناوچەیـــی  ئاشـــتیی  پڕۆســـەی 

داوای هـــەر دەوڵەتێكـــی خـــاوەن ســـەروەری.
بۆیـــە لەهـــزری ئێمـــەدا كـــۆڕەو و بڕیـــاری 688 
كـــۆڕەو  چونكـــە  دێنەباســـكردن  پێكـــەوە  تائێســـتاش 
هـــۆكاری دەرچوواندنـــی ئـــەم بڕیـــارە گرنگـــە بـــوو.
ئـــەو  ســـەر  بخەینـــە  تیشـــك  گرنگـــە  لێـــرەدا 
بەئیلهـــام  لەئێســـتاداو،  كەپێویســـتن  هەنگاوانـــەی 
وەرگرتـــن لـــە كۆڕەوەكـــەی بەهـــاری ســـاڵی 1991 

لەوانـــەش: بگیرێنەبـــەر، 
یەكـــەم: ئاگاداركردنـــەوەی بەردەوامیـــی كۆمەڵگـــەی 
نێودەوڵەتـــی لـــەو راســـتییەی كـــە بـــەزۆر پێكەوەلكاندنـــی 
گەلانـــی  كارەســـاتهێنەو  پڕۆســـەیەكی  گـــەلان 
ــتەمكاران.  ــتی سـ ــی دەسـ ــە قوربانیـ ــواز دەكاتـ ئازادیخـ

لەمێژینـــەی  كێشـــەی  زیندووكردنـــەوەی  دووەم: 
بـــەلای  زلهێـــزان  بەدەمەوەهاتنـــی  و  گەلەكەمـــان 
دۆزی كـــوردەوە وەك دۆزێكـــی سیاســـی و رەوای 
ــتری سیاســـی  ــایانی مافێكـــی باشـ ــە شـ گەلێـــك كـ

بێـــت، لـــەوەی ئێســـتای.
بڕیاردانـــی  مافـــی  دابینكردنـــی  ســـێیەم: 
ـــی  ـــی هەل ـــی كوردســـتان و پێدان ـــۆ گەل ـــووس ب چارەن

ریفرانـــدۆم. ئەنجامدانـــی 
ـــی دەوڵەتێكـــی ســـەربەخۆ  چـــوارەم: مافـــی هەبوون
ـــردەوە  ـــە بەك ـــەی ك ـــەو گەل ـــتان، ئ ـــی كوردس ـــۆ گەل ب
ئاشـــتی و پێكەوەژیانـــی سیاســـی و ئایینـــی وەك 
بەرجەســـتە  ناوچەیـــەدا  لـــەم  نموونـــە  جوانتریـــن 

كـــردووە. 
ئـــەو  قەبـــارەی  لەبەرچاوگرتنـــی  پێنجـــەم: 
قوربانییانـــەی كـــە گەلـــی كوردســـتان پێشكەشـــی 
كـــردووە لەشـــەڕی دژ بـــە رێكخـــراوی تیرۆریســـتیی 

دەوڵەتـــی ئیســـامی ناســـراو بـــە داعـــش.
گفتوگـــۆی  بـــۆ  زەمینەســـازكردن  شەشـــەم: 
سیاســـییانەی هێمـــن لەنێـــوان عێـــراق و هەرێمـــی 
و  ریفرانـــدۆم  مافـــی  پێدانـــی  بـــۆ  كوردســـتاندا 
سەرپشـــككردنی گەلـــی كوردســـتان لەدیاركردنـــی 

خـــۆی. چارەنووســـی 

ئاییندەی سوننە 
لە دوای داعش

ســـوننە لەنێوخۆیانـــدا لەهەمـــوو خەڵكێـــك زیاتـــر 
دیكـــەدا  بـــەوی  دان  كەســـیان  ناتەبـــان،  پەرتـــەوازەو 
نانێـــت، هیـــچ مەرجەعییەتێكـــی ئایینـــی و سیاســـییان 
نییـــە، چونكـــە مەرجەعییەتـــی ئایینـــی لـــە مەزهەبـــی 
ـــە ناكـــرێ  ـــە شـــیعە، بۆی ـــە ب ـــەوە تایبەت ســـوننەدا نییـــە، ئ
مەرجەعییەتێكـــی ئایینـــی ســـوننی دابمەزرێـــت، بـــەڵام 
بـــۆ مەرجەعییەتـــی سیاســـی، ئەوەیـــان زۆر زەحمەتـــە، 
ـــەوازەن  ـــەوان پەرت ـــت، لەكاتێكـــدا ئ ـــان نابێ چونكـــە ئەمەی
و وەلاو مەرجەعییەتـــی جیاوازیـــان هەیـــە، هـــەر لەبـــەر 
ئـــەم هۆیانەیـــە ســـوننە لـــە رووی سیاســـی و ئابـــووری 
و نێودەوڵەتیشـــەوە زەرەرمەندبـــوون، بۆیـــە دەبینیـــن لـــە 
بـــە  خـــەون  جیـــاوازن، هەندێكیـــان  كاری سیاسیشـــدا 
گەڕانـــەوەی بەعـــس دەبینـــن، لەبـــەر ئەوەیـــە چوونەتـــە 
ـــزەت  ـــەرۆكایەتی عی ـــە س ـــبەندییەوە ب ـــوپای نەقش ـــو س نێ
ســـۆفیگەرین،  رێبـــازی  لەســـەر  ئەوانـــە  كـــە  دوری، 
هەندێكیشـــیان چوونەتـــە نێـــو كەتائبـــی ســـەورەی عشـــرین 
كـــە ئاییـــن لایـــان نییـــە، بەڵكـــو لـــە قەومچییەكانـــی 
عەرەبـــن، هەندێكـــی دیكەشـــیان چوونـــە نێـــو قاعیـــدەوە 
رووبەڕووبوونـــەوەی  بـــۆ  مالیكـــی  لەســـەردەمی 
ــان  ــەفەوی ناویـ ــوپای سـ ــە سـ ــە بـ ــی كـ ــوپای عێراقـ سـ
ــن و  ــە دەرەوە دەژیـ ــوننانەش لـ ــەو سـ ــك لـ ــرد، هەندێـ دەبـ
دژی  پێكبهێنـــن  ئۆپۆزســـیۆن  بەرەیەكـــی  دەیانەوێـــت 
ـــە دەســـتەی  ـــەكان، لەوان ـــران و حكومەت ـــاوەوەی ئێ هاتنەن
ـــە ســـەرۆكایەتی موســـەننا حـــارس  ـــی موســـڵمان ب زانایان
خەمیـــس  عەرەبیـــی  پـــڕۆژەی  هەروەهـــا  ئەلـــزاڕی، 
خەنجـــەر، بەشـــێكیش هاتنـــە نێـــو پرۆســـەی سیاســـییەوە، 
ئەوانیـــش پـــەرش و بـــاون و دژایەتیـــی یەكـــدی دەكـــەن، 
هەندێكیـــان بـــەدڵ و بەگیـــان لەگـــەڵ هاوپەیمانیـــی 
نیشـــتمانیی شـــیعەن، ئەوانـــە ســـوننەی مالیكـــی و حزبـــی 
ئیســـامیی ئیخوانیـــن، هەندێـــك لەوانـــە لـــە لیســـتی 

ســـەربەخۆی بـــێ دەســـەڵاتن، بـــەدوای بەرژەوەندیـــی 
كەســـیی و حزبیـــدا دەگەڕێـــن وەك كوتلـــەی عەرەبیـــی 
ـــەڵام لیســـتی عێراقییـــە كـــە  دكتـــۆر ســـاڵح موتڵـــەگ، ب
ســـوننەو شـــیعە كۆدەكاتـــەوە ئەوانـــەش یەكترگرنیـــن، 
رەنگـــە لـــە هەڵبژاردنـــی داهاتـــوودا هـــەرەس بهێنـــن، 
بۆیـــە بـــەدوای شـــەریك یـــان هاوپەیمانێكـــی دیكـــەی 
ســـوننە  ســـەرانی  لـــە  هەنـــدێ  دەگەڕێـــن،  ســـوننەدا 
داهاتـــوو  هەڵبژاردنـــی  بـــۆ  تـــازە  حزبـــی  هەوڵـــدەدەن 
مســـاری  ئەحمـــەد  دكتـــۆر  وەك  بكـــەن،  دروســـت 
ســـەرۆكی )كوتلـــەی ئیتیحـــادی قیـــوا( كاتـــێ حزبێكـــی 
بەنێـــوی )ئەلحـــەق ئەلوەتەنـــی( دامەزرانـــد،  تـــازەی 
ــراق  ــی عێـ ــەرۆكی پەرلەمانـ ــوری سـ ــەلیم جبـ ــر سـ دواتـ
حزبـــی )ئەلوەتـــەن(ی دروســـتكرد، دیـــارە ئـــەو لێكدابـــڕان 
پڕۆژەیەكـــی  لەپێنـــاو  تازانـــە  حزبـــە  پێكهێنانـــی  و 
ــكات،  ــان بـ ــە خزمەتیـ ــە كـ ــی نییـ ــان تایفـ ــتمانی یـ نیشـ
بەڵكـــو هەموویـــان بـــۆ دەســـتكەوتی كەســـیی و تەســـكی 
حزبیـــن، بـــەڵام بەهێزتریـــن لیســـت لـــە ناوەنـــدی ســـوننە 
ــەرۆكایەتیی  ــە سـ ـــتی)موتەحیدون( بـ ــە لیس ــە لـ بریتییـ
ــتە  ــە لیسـ ــان تاكـ ــاوی، ئەوەیـ ــی موسـ ــامە نجێفیـ ئوسـ
و  نیشـــتمانیی  هاوپەیمانیـــی  بـــەڕووی  بوێرانـــە  كـــە 
ــە  ــوو بـ ــت بـ ــەم لیسـ ــتێتەوە، یەكـ ــران دەوەسـ ــڕۆژەی ئێـ پـ
ــتایەوەو  تونـــدی دژی یاســـای حەشـــدی شـــەعبی وەسـ
مێژوویـــی  چارەســـەری  یەكاییكردنـــەوەی  پـــڕۆژەی 
عەمـــار حەكیمـــی ســـەرۆكی هاوپەیمانیـــی نیشـــتمانی 
رەتكـــردەوە، بـــەڵام كێشـــەی زۆربـــەی حزبـــە ســـوننییەكان 
كـــە لـــە پرۆســـەی سیاســـیدا بەشـــداران ئەوەیـــە كـــە لـــە 
ســـەفقەی بازرگانـــی لەمیانـــی كڕیـــن و فرۆشـــتنی 
وەزارەتـــەكان لـــە عێراقـــدا تێـــوەگاون، چەندیـــن وەزارەت 
ــەم  ــرا، بـ ــتنیان پێكـ ــن و فرۆشـ ــان دۆلار كڕیـ ــە ملیۆنـ بـ
ــن،  ــراق بەڕێوەدەچـ ــی عێـ ــەی وەزارەتەكانـ ــێوەیە زۆربـ شـ

بۆ گوڵان نووسیویەتی

د.عەرەفات كەرەم ستونی*

مالیكی دەیەوێت بە هەر 
شێوەیەك بێت بگەڕێتەوە نێو 

پرۆسەی سیاسی، بێگومان 
گەڕانەوەی ئەو مانای كۆتایی 
عێراقێكی یەكگرتووە، رەنگە 

شەڕێكی ناوخۆی شیعە بە شیعە 
لە باشووری عێراق بە چاوی 

خۆمان ببینین

ئەگەر چینە سیاسییەكانی شیعە 
لە عێراق بەچاكی مامەڵەیان 

لەگەڵ دۆسێی سوننەدا بكردایە، 
دۆخی سیاسیی بەم قۆناغە 

ناسكە نەدەگەیشت، یەكەم شت 
سیاسەتوانانی شیعە گرتیانەبەر 

تۆڵەسەندنەوە بوو لە سوننە

ـی

سیـ

و  گەندەڵـــی  كـــە  ئەوەیـــە  بیڵێـــم  دەمـــەوێ  ئـــەوەی 
ــتنی  ــن و فرۆشـ ــی كڕیـ ــاوی لەمیانـ ــەفقەی گومانـ سـ
دۆخـــە  ئـــەو  ئاشـــكرا،  ئیتێكـــی  بۆتـــە  پۆســـتەكان 
گرنگتریـــن هـــۆكارە بـــۆ ئـــەوەی كـــە زۆربـــەی حزبەكانـــی 
ســـوننە لەنێـــو پرۆســـەی سیاســـیدا هـــەر بـــەردەوام بـــن، 
چونكـــە ســـوودی زۆریـــان بینیـــوە، ئـــەوان هـــەر چەنـــدە 
بڕواشـــیان بـــەو حكومەتـــە نەبێـــت، بـــەڵام وای دەبینـــن 
كـــە بەشـــدارییان لـــە پڕۆســـەی سیاســـی دەرفەتێكـــە و 

ــەوە. ــارە نابێتـ دووبـ
مالیكـــی كشـــانەوەی هێزەكانـــی ئەمریـــكای لـــە 
ســـاڵی 2011 قۆســـتەوە تاكـــو كۆنتڕۆڵـــی هەمـــوو شـــتێك 
بـــكات و ئـــەوەی دژی سیاســـەتە تایفەگەرییەكەیەتـــی 
ـــەوازە  ـــەو، ســـوننە پەرت ـــە لەســـەردەمی ئ ـــدات، بۆی لای ب
و  ناڕەزایـــی  كاتـــێ   2012 لـــە  بەتایبەتیـــش  بـــوون، 
ـــەوەدا  ـــدا، ل ـــار ســـەری هەڵ ـــە ئەنب خۆپیشـــاندانی دژوار ل
دروشـــمگەلێكی زۆر دژ بـــە حكومـــەت و مالیكـــی 
بـــە  خایانـــد  ســـاڵێكی  مـــاوەی  ئەمـــە  هاتنەئـــاراوە، 
ـــاوی ســـەركردەیەكی بەهێـــزو  ـــع عیس ســـەرۆكایەتیی راف
ســـوننە  دیكـــە  جارێكـــی  بـــەڵام  ســـوننە،  نـــاوداری 
ـــێ  ـــدێ شـــتی ب ـــەوە لەســـەر هەن ـــەوازەو ناكـــۆك بوون پەرت
مانـــا و رێكنەكەوتـــن لەســـەر پانـــی ســـتراتیژی، مالیكی 
ـــوان كـــورد بقۆزێتـــەوە،  ـــی ئەوەشـــی دا ناكۆكیـــی نێ هەوڵ
دواتـــر زاراوەیەكـــی تـــازە لـــە گۆڕەپانـــی سیاســـیی عێـــراق 
ــاراوە بەنـــاوی )كوردانـــی مالیكـــی(، چونكـــە  هاتـــە ئـ
دەیەوێـــت بـــە هـــەر شـــێوەیەك بێـــت بگەڕێتـــەوە نێـــو 
پرۆســـەی سیاســـی، بێگومـــان گەڕانـــەوەی ئـــەو مانـــای 
كۆتایـــی عێراقێكـــی یەكگرتـــووە، رەنگـــە شـــەڕێكی 
ناوخـــۆی شـــیعە بـــە شـــیعە لـــە باشـــووری عێـــراق بـــە 
چـــاوی خۆمـــان ببینیـــن، كاتێكیـــش مالیكـــی ســـەردانی 
بـــە ئاشـــكرا  ئەمریـــكای كردبـــوو، ســـەرۆك ئۆبامـــا 
ـــوان خـــۆت و شـــەریكەكانت  ـــی نێ ـــوو: پێوەندی ـــی گوتب پێ
ـــە  ـــووەوە: دەمـــەوێ ل چـــاك بكـــە، مالیكـــی وەڵامـــی داب
ــانەوە  ــدەم، دیسـ ــان بـ ــران یارمەتیتـ كێشـــەی ســـووریاو ئێـ
ـــوان خـــۆت و شـــەریكەكانت  ـــۆوە: نێ ئۆبامـــا وەڵامـــی داب
چـــاك بكـــە، كاتێكیـــش مالیكـــی گەڕایـــەوە تەنیـــا بـــە 
تێكدانـــی پێوەندیـــی نێـــوان ســـوننەو شـــیعە نەوەســـتا، 
بەڵكـــو پێوەندیـــی نێـــوان شـــیعەو كوردیشـــی تێكـــدا، 
 F16 ـــەی ـــڕی، هەوڵیشـــی دا فڕۆك ـــەی ب ـــێ بودج كات
بەدەســـت بێنێـــت، بـــە ڕاوبۆچوونـــی شـــارەزایانی ئەمریـــكا 
مالیكـــی بەرژەوەندییەكانـــی ویایەتـــە یەكگرتووەكانـــی 
ئـــەم  ئەمریـــكای خســـتە مەترســـییەوەو لێدوانەكانـــی 
دواییـــەی مالیكیـــش لـــە تـــاران ئەمـــە دووپـــات دەكاتـــەوە.
نابـــێ بـــە چاوێكـــی ســـووك لـــە هێزەكانـــی ســـوننە 
بڕوانیـــن كـــە شـــارەزاییان هەیـــە لـــە بوارەكانـــی سیاســـەت 

و شـــەڕو دیپلۆماســـییەت و بەڕێوەبـــردن لەبـــەر ئـــەوەی 
ــی  ــە حكومەتەكانـ ــووە لـ ــان هەبـ ــارەزاییەكی بەرچاویـ شـ
پێشـــوودا، ئەگـــەر چینـــە سیاســـییەكانی شـــیعە لـــە 
دۆســـێی  لەگـــەڵ  مامەڵەیـــان  بەچاكیـــی  عێـــراق 
بـــەم قۆناغـــە  بكردایـــە دۆخـــی سیاســـیی  ســـوننەدا 
سیاســـەتوانانی  شـــت  یەكـــەم  نەدەگەیشـــت،  ناســـكە 
شـــیعە گرتیانەبـــەر تۆڵەســـەندنەوە بـــوو لـــە ســـوننە، 
هەروەهـــا دەركردنـــی یاســـای ریشەكێشـــكردنی بەعـــس، 
یاســـای لێپرســـینەوەو دادپـــەروەری، هەڵوەشـــاندنەوەی 
ســـوپای عێـــراق بـــوو، لـــە كۆتاییـــدا بینیمـــان كـــە ئـــەم 
یاســـایانە لەپێنـــاو تۆڵەســـەندنەوە لـــە ســـوننە دەرچـــوون، 
ــراق  ــوپای عێـ ــاندنەوەی سـ دیارتریـــن نموونـــەش هەڵوەشـ
بـــوو، ئەگـــەر ئـــەم ســـوپایە پێشـــتر لەلایـــەن ســـوننەوە 
شـــیعەوە  لەلایـــەن  لەئێســـتادا  ئـــەوا  بەسیاســـیكرابوو، 
بەئایدیۆلۆژییەتكردنـــی  بەئایدیۆلۆژییەتكـــراوە، بۆیـــە 
ســـوپا لـــە بەسیاســـەتكردنی مەترســـیدارترە، بۆیـــە بـــەو 
بەئایدیۆلۆژییەتكردنـــە ئاینییـــە دەبینیـــن كـــە میلیشـــیا 

شـــیعییەكان درووشـــمی تایفـــی بەرزدەكەنـــەوە.
كـــە ســـوننە دوای داعـــش  بـــاوەڕەدام  لـــەو  مـــن 
لەوانـــە  دەبنـــەوە،  دیكـــە  تەحەدیگەلـــی  رووبـــەڕووی 
ناوخۆیـــی، بۆشـــاییەكی زۆر هەیـــە لەنێـــوان چینـــی 
پێموایـــە  بۆیـــە  ســـوننە،  جەمـــاوەری  و  سیاســـەتكار 
جەمـــاوەری ســـوننە زۆر تووڕەیـــە لـــە ســـەركردەكانی 
كـــە تائێســـتا هیچیـــان بۆیـــان نەكـــردووە، رەنگـــە لـــە 
دەم  ئـــەو  تـــەواوی  بـــە  داهاتـــوودا  هەڵبژاردنەكانـــی 
جبـــوری  ســـەلیم  بەتایبەتیـــش  بگۆڕێـــن،  چاوانـــە  و 
و  كەربولـــی  و  ئەحمـــەد مســـاری  و  و مەشـــهەدانی 
موتڵـــەگ و ئوســـامە نجێفـــی، مەگـــەر ئـــەو دەم و 
چاوانـــە بـــە شـــێوەیەكی دیكـــە دەم و چاویـــان بگـــۆڕن.
ــەوە بـــێ، چـــۆن  ــیدار ئـ ــەددای مەترسـ ــە تەحـ رەنگـ
مامەڵـــە لەگـــەڵ حەشـــدی شـــەعبیدا بكرێـــت كـــە بـــە 
زۆرداری لەلایـــەن پەرلەمانـــی عێراقـــەوە بەیاســـاكران 
بەتایبەتیـــش لـــە ناوچـــە شیعەنشـــینەكانی موســـڵ وەك 
ــە  ــە لـ ــەش بریتییـ ــەددای دیكـ ــەر، تەحـ ــاری تەلەعفـ شـ
ــە  ــتان، بۆیـ ــەڵ هەرێمـــی كوردسـ ــنوور لەگـ ــەی سـ كێشـ
پێموایـــە كـــە هەنـــدێ ســـەرانی ســـوننە بەتایبەتیـــش 
بـــۆ  كار  نیشـــتمانی  هاوپەیمانیـــی  نەیارانـــی 
ـــە  ـــم دەكـــەن، دەســـتووری عێراقیـــش ل ـــی هەرێ دامەزراندن
ــە دەڵێـــت:  ــە دەكات كـ ــتگیریی لەمـ ــاددەی 119 پشـ مـ
))هـــەر پارێزگایـــەك یـــان زیاتـــر، مافـــی پێكهێنانـــی 
راپرســـی  كـــە  داواكارییـــەك  بـــە  هەیـــە  هەرێمێكیـــان 
لەســـەربكرێت، كـــە بـــە دوو رێگـــە پێشكەشـــدەكرێت، 
یەكـــەم: داواكاریـــی دوو لەســـەر ســـێی ئەندامـــان لـــە هـــەر 
ئەنجومەنێـــك لـــە ئەنجومەنـــی پارێـــزگاكان، كـــە دەیەوێـــت 

سوننە گەیشتوونەتە ئەو 
قەناعەتە كە دوای بەسەرچوونی 
كات تازە هەرێم پێكبهێنن، 
ئەگەر ئەوان وەك ئەزموونی 
كوردستان هەرێمیان پێكبهێنایە، 
حاڵیان بەم ئاستە نەدەگەیشت، 
كە بەو شێوەیە پەراوێزخراون، 
هەندێك لەوان دەیانگوت كە 
فیدڕاڵییەت حەرامە، چونكە 
دابەشكردنی عێراقە

سوننە دوای داعش رووبەڕووی 
تەحەدیگەلی دیكە دەبنەوە، 
لەوانە ناوخۆیی، بۆشاییەكی 
زۆر هەیە لەنێوان چینی 
سیاسەتكار و جەماوەری 
سوننە، بۆیە پێموایە 
جەماوەری سوننە زۆر تووڕەیە 
لە سەركردەكانی كە تائێستا 
هیچیان بۆیان نەكردووە، رەنگە 
لە هەڵبژاردنەكانی داهاتوودا 
بە تەواوی ئەو دەم و چاوانە 
بگۆڕێن

هەرێـــم پێكبهێنێـــت، دووەم: داواكاریـــی یـــەك لەســـەردەی 
ـــە  ـــەی ك ـــەو پارێزگایان ـــەك ل ـــە هـــەر پارێزگای دەنگـــدەر ل
دەیانەوێـــت هەرێـــم پێكبهێنێـــت.(( لەگـــەڵ ئەمەشـــدا 
لەگـــەڵ  هەڵواســـراوەكانی  پـــڕۆژە  هەمـــوو  مالیكـــی 
هەرێمـــەكان رەتكـــردەوە، بەتایبەتیـــش پـــڕۆژەی هەرێمـــی 
ـــەوە  ـــەزۆر بگەڕێنێت ـــەو دەیویســـت كوردســـتان ب بەســـڕە، ئ
ـــە  ـــا، بۆی ـــەڵام شكســـتی هێن ـــد، ب ـــی ناوەن ـــر هەژموون ژێ
تـــا مـــاوە ئـــەو رق و كینـــە رەشـــەی بەرامبـــەر كوردســـتان 
بـــە ســـەركردەكان و گەلـــەوە هـــەر دەمێنێـــت، بەتایبەتیـــش 

ــتان. ــی كوردسـ ــی دیموكراتـ ــەر پارتـ لەهەمبـ
ناكـــرێ عێـــراق بگەڕێتـــەوە قۆناغـــی پێـــش داعـــش، 
یاســـای  بۆیـــە  دەزانێـــت،  ئەمـــە  لایەكیـــش  هەمـــوو 
ــتمانی  ــی نیشـ ــەن هاوپەیمانیـ ــەعبی لەلایـ ــدی شـ حەشـ
دەرچـــوو، هەروەهـــا پـــڕۆژەی پێكهێنانـــی هەرێمـــەكان 
ـــاوكات  ـــی ســـوننە پێشكەشـــكرا، ه ـــدێ حزب ـــەن هەن لەلای
ســـنوور لەلایـــەن كـــوردەوە كێشـــرا، چونكـــە ئەســـتەمە 
پێشـــمەرگە لـــەو ناوچانـــە بكشـــێتەوە كـــە بـــە خوێـــن 
ــی  ــتانین بەپێـ ــە كوردسـ ــەو ناوچانـ ــردوون، ئـ ــازادی كـ ئـ
مێـــژوو و واقیـــع، مـــاددەی 140ی دەســـتووریش بـــۆ 
بـــەڵام  دانـــراوە،  ســـنوور  كێشـــەی  چارەســـەركردنی 
هەنـــدێ  بەتایبەتیـــش  و  نیشـــتمانی  هاوپەیمانیـــی 
پەكخســـت،  ماددەیەیـــان  ئـــەم  دەعـــوە  حزبـــی  لەنێـــو 
ـــەن، ئەمـــەش  ـــە پەكخســـتنییەوە دەك ـــەت شـــانازی ب تەنان
پێشـــێلكردنی دەســـتوورە، هـــەر ئـــەوەش بـــوو وایكـــرد 
كـــە پێشـــمەرگە ماددەكـــە بـــە باشـــیی جێبەجـــێ بـــكات 
ــوون،  ــد بـ ــدا نائومێـ ــی بەغـ ــە حكومەتـ ــەوەی لـ دوای ئـ
ئـــەم ماددەیـــە ماوەیەكـــە پەكخـــراوە، ئایـــا ماقووڵـــە بـــۆ 
ئـــەو مـــاوە درێـــژە هـــەر بـــە پەكخراویـــی بمێنێتـــەوە؟ 
هەروەهـــا قووتـــی گەلـــی كوردســـتان ببـــڕن و مووچـــەی 
فەرمانبـــەران خـــەرج نەكـــەن و چـــەك و تەقەمەنـــی لـــە 

ــت؟ ــە دەرەوە دێـ ــە لـ ــەن كـ ــە بكـ ــمەرگە قەدەغـ پێشـ
ــی  ــی و كۆمەڵایەتیـ ــتی سیاسـ ــە سرووشـ ــراق بـ عێـ
بـــەڵام  لـــە گۆڕانكاریـــی جەوهەرییـــە،  روو  خۆیـــەوە 
ــوننە  ــە، سـ ــی دوای داعشـ ــی قۆناغـ ــوو چاوەڕوانـ هەمـ
دەكەونـــە نێـــو ملمانێیەكـــی تونـــدی سیاســـییەوە، ئـــەم 
ملمانێیـــە لـــە بەرژەوەندیـــی میحـــوەری دژ بـــە حكومـــەت 
ئەیمـــەن  ســـەرۆكایەتیی  بـــە  قاعیـــدەش  تەواودەبێـــت، 
زەواهیـــری جێپێـــی خـــۆی لـــە عێـــراق دەكاتـــەوە بـــۆ 
ـــەی  ـــدە و ئەوان قۆســـتنەوەی تاقمەكـــەی داعـــش و قاعی
كـــە بـــە پـــڕۆژەی ئوســـوڵی و تۆتالیتاریـــی قاعیـــدە 
قایـــل دەبـــن، ئـــەم گرووپانـــە توانیـــان لـــە ســـاڵی 2014 
خۆیـــان بـــە نـــاوی ئەنجومەنـــی گشـــتیی شۆڕشـــگێڕانی 
مەبەســـت  رێكبخەنـــەوە،  عێراقییـــەكان  عەشـــەیرەتە 
عەشـــیرەتەكانی ســـوننەیە لـــە ئەنبـــارو موســـڵ و فەلوجـــەو 

ـــەو بەغـــدا، ئەمـــەش دەرفەتێكـــی باشـــە  كەركـــوك و دیال
دژایەتیـــی حكومـــەت  كـــە  ســـوننەیەك  هەمـــوو  بـــۆ 
دەكات تـــا بێتـــە نێـــو ئـــەو پـــڕۆژە سیاســـییە، بـــەڵام 
ئـــەو یەكگرتنـــەی نێـــوان لایەنـــە ســـوننییەكان مەحاڵـــە، 
چونكـــە هەنـــدێ ئاســـتەنگی ئایینـــی و ئایینزایـــی 
فیكریـــی و عەشـــائیری و كۆمەڵایەتـــی لەئارادایـــە، 
هەندێكیـــان ئیـــداری و سیاســـی و كەســـێتیی وحزبیـــن، 
پرســـیارەكە ئەوەیـــە لـــەو ســـوننانە كـــێ گوێڕایەڵـــی 
ئـــەوی دیكـــە دەبێـــت یـــان كـــێ ســـەركردایەتییان دەكات؟ 
ـــت، چونكـــە  ـــایكۆلۆژی بێ ـــە كێشـــەیەكی س رەنگـــە ئەم
هیـــچ مەرجەعییەتێكـــی ئایینـــی یـــان سیاســـیی ســـوننە 
ـــەوە،  ـــی بكات ـــكات و كێشـــەكە یەكای ـــم ب ـــە حوك ـــە ك نیی
بۆیـــە مەرجەعییەكانـــی ســـوننە زۆرن و هەنـــدێ جاریـــش 
ــت،  ــەكەدا دەبێـ ــە كێشـ ــی لـ ــك كاریگەریـ ــد دەوڵەتێـ چەنـ
ســـتراتیژییەكانی  بەرژەوەندییـــە  بـــە  بەنـــدە  ئەمـــەش 

خـــودی ئـــەو دەوڵەتانـــەوە. 
ئـــەوەی پەیوەســـتە بـــە ئەمریـــكاوە بەرپرســـیارێتییەكی 
ئـــەو  هـــەر  چونكـــە  ئەســـتۆ،  دەكەوێتـــە  گـــەورەی 
بـــوو كـــە رژێمـــی ســـەدامی رووخانـــدو عێراقـــی لـــەو 
ئـــەوەی  دوای  جێهێشـــت  ئاژاوەیـــە  و  پاشـــاگەردانی 
بـــە خێرایـــی كشـــایەوە، هـــاوكات لەهەمبـــەر كێشـــەی 
ــیعەوە بـــێ دەنـــگ  ــوننە لەلایـــەن شـ پەراوێزخســـتنی سـ
بـــوو، هـــەر ئەویـــش بـــوو نەیهێشـــت كـــورد ســـەربەخۆ 
بێـــت، ئـــەو ئیدارەیـــە بەرپرســـە لـــەو دۆخـــەی عێـــراق پێـــی 
گەیشـــتووە، ئەمـــە لەســـەردەمی مالیكیـــدا روویـــدا،  بـــە 
ئـــاگاداری ئۆبامـــا كـــە شكســـتخواردووترین ســـەرۆك 
ــكاییەك  ــە ترووسـ ــكادا، رەنگـ ــژووی ئەمریـ ــە مێـ ــوو لـ بـ
ئومێـــد لـــە ئیـــدارەی تـــازەی ســـەرۆكی هەڵبژێـــردراو 
دۆناڵـــد ترەمـــپ ببینیـــن، مـــن پێموایـــە كـــە لـــە ئیـــدارەی 
ـــت، كێشـــەی  ـــتدا دەكرێ ـــە دوو ش ـــی ل ـــازەدا گۆڕانكاری ت
ســـوننەو كێشـــەی كـــورد، چونكـــە ئـــەو دوو پێكهاتـــە 
ــایەی  ــە سـ ــووە لـ ــان لێكەوتـ ــە زۆر زیانیـ ــەرەكییەن كـ سـ

سیاســـەتی دوژمنكارانـــەی بەغـــدادا.
ئـــەوان دوای  ســـوننە،  بـــە  پەیوەستیشـــە  ئـــەوەی 
بەهێـــز  داعـــش  چونكـــە  دێـــن،  بەهێـــز  زۆر  داعـــش 
هـــەروەك  كـــرد،  ســـوننەیان  ناوچـــەی  كۆنتڕۆڵـــی 
پێشـــتریش قاعیـــدە كـــردی، ئـــەو هاتنەیـــان رەنگـــە لـــە 
یەكگرتنـــی لایەنـــە چەكـــدارە ســـوننەكاندا بێـــت، بـــە 
نەیارەكانـــی  ســـوننییە  هێـــزە  لەگـــەڵ  هەماهەنگـــی 
هاوپەیمانیـــی نیشـــتمانیی شـــیعە، تەنانـــەت ئەمریـــكاو 
دەوڵەتانـــی كەنـــداو بەتایبەتیـــش ســـعودیە و توركیـــا 
هەوڵـــدەدەن ئـــەم ئامانجـــە بـــەزۆر بێننـــەدی، چونكـــە 
ئـــەو دەوڵەتانـــە نایەنەوێـــت دەســـەڵاتی شـــیعە لـــەوە زیاتـــر 
جیـــددی  هەڕەشـــەیەكی  نەبێتـــە  تاكـــو  پەلبكێشـــێت، 

ــە  ــە لـ ــە رەنگـ ــەم یەكگرتنـ ــوننە، ئـ ــنوورەكانی سـ ــۆ سـ بـ
چوارچێـــوەی پێكهێنانـــی هەرێمـــی چەنـــد هەرێمێكـــی 
ســـوننە بێـــت لـــە پارێزگاكانـــی رۆژئـــاوا، وەك دەشـــتی 

نەینـــەواو تەلەعفـــەرو شـــنگال.
ــوننە  ــە سـ ــە كـ ــامییە ئەوەیـ ــەی سەرسـ ــەوەی مایـ ئـ
ـــە دوای بەســـەرچوونی  ـــە ك ـــەو قەناعەت گەیشـــتوونەتە ئ
وەك  ئـــەوان  ئەگـــەر  پێكبهێنـــن،  هەرێـــم  تـــازە  كات 
ــان  ــە حاڵیـ ــان پێكبهێنایـ ــتان هەرێمیـ ــی كوردسـ ئەزموونـ
بـــەم ئاســـتە نەدەگەیشـــت، كـــە بـــەو شـــێوەیە پەراوێزخـــراون، 
هەندێـــك لـــەوان دەیانگـــوت كـــە فیدڕاڵییـــەت حەرامـــە، 
چونكـــە دابەشـــكردنی عێراقـــە، وەك ئـــەو فەتـــوا هەڵەیەی 
ســـوننەمەزهەب  ســـەعدیی  شـــێخ عەبدولمەلیـــك  كـــە 
دەریكـــرد، مـــن لـــە وتارێكـــی تایبەتیـــش وەڵامـــم دایـــەوە، 
بەڵكـــو ســـەلیم جبـــوری ســـەرۆكی پەرلەمانـــی عێـــراق لـــە 
دانیشـــتنێكی تایبەتـــدا لەگـــەڵ پەرلەمانتارانـــی كـــورد 
پێـــی گوتیـــن: دەترســـاین باســـی فیدڕاڵییـــەت بكەیـــن، 
لـــە ســـەركردەكانی ســـوننە عەدنـــان دلێمـــی  یەكێـــك 
ـــەو پیـــاوە  ـــوو، ئ سەرســـەختترین دوژمنـــی فیدڕاڵییـــەت ب
دامـــاوە نەیدەزانـــی كـــە فیدڕاڵییـــەت وشـــەیەكی بیانییـــە 
بـــە واتـــای یەكێتـــی، هەروەهـــا لـــەو كۆنگـــرەی دوایـــی 
دیالۆگـــی بەغـــدا كـــە بـــە چاودێریـــی دكتـــۆر هومـــام 
حەممـــودی جێگـــری یەكەمـــی ســـەرۆكی پەرلەمانـــی 
عێـــراق بەڕێوەچـــوو، ســـەلیم جبـــوری لـــە وتەكەیـــدا 
گوتـــی: ))سیســـتەمی هەرێمـــەكان باشـــترین شـــێوازە 
دابەشـــبوون((،  لـــە  وڵات  یەكێتیـــی  پاراســـتنی  بـــۆ 
ــكرا  ــە ئاشـ ــان بـ ــەو دوژمنایەتییەیـ ــە بـ ــتیدا ئەوانـ لەراسـ
دژ بـــە فیدڕاڵییـــەت و پێكهێنانـــی هەرێمـــەكان زیانێكـــی 
ـــەوان  ـــەر ئ ـــد، ه ـــان گەیان ـــە پێكهاتەكـــەی خۆی ـــان ب زۆری
هـــۆكاری دواكەوتنـــی ناوچەكانیـــان بـــوون لـــە هەمـــوو 
پارێزگاكانیـــان  كـــە  وایكـــرد  ئەمـــەش  روویەكـــەوە، 
دەســـەڵاتی تەواویـــان نەبێـــت، بەڵكـــو دەبـــێ بگەڕێنـــەوە 
بـــۆ حكومەتـــی ناوەنـــد، ئـــەو پارێزگایانـــە هـــەر دەبـــێ 
بـــە دەســـت دواكەوتوویـــی و هـــەژاری و بێـــكاری و 
پەراوێزخســـتنەوە بناڵێنـــن ئەگـــەر بێتـــو ســـەركردەكانیان 
دەســـەڵاتی  كـــە  رانەگەیەنـــن  هەرێـــم  پێكهێنانـــی 
لـــە  فراوانیـــان دەبێـــت، هەروەهـــا ســـەركردەكانیان واز 
دروشـــمی بـــێ مانـــاو ســـاختە نەهێنـــن، وەك دابەشـــبوونی 
ــە  ــی داعـــش، چونكـ ــراق بەتایبەتیـــش دوای قۆناخـ عێـ
فیدڕاڵییـــەت مانـــای دابەشـــبوونی وڵات نییـــە، بەڵكـــو 
بەلجیـــكاو  نەمســـاو  ئەڵمانیـــاو  هـــەروەك  یەكێتییـــە، 
سویســـڕاو ئوســـترالیاو كەنـــدا و ئەمریـــكا و مالیزیـــاو 
هیندســـتان و پاكســـتان و رووســـیاو ئەرجەنتیـــن و بەرازیـــل 
و مەكســـیك و نایجیریـــاو ســـودان و باشـــووری ســـودان و 

ــی.  ــی عەرەبـ ــیوبیاو ئیماراتـ ئەسـ

دواتـــر ســـەرانی ســـوننە دەركیـــان بـــەوە كـــرد كـــە 
بۆیـــە  دابمەزرێـــت،  ســـوننە  هەرێمێكـــی  پێویســـتە 
دیارترینیـــان وەك ســـاڵح موتڵـــەگ و ئوســـامە نجێفـــی 
و زافـــر عانـــی و خەمیـــس خەنجـــەرو ئەیـــاد ســـامەرائی 
و رافـــع عیســـاوی و كەســـایەتیی دیكـــە لـــە كۆنگـــرەی 
ـــوان 2017/2/17-16  ـــە نێ ـــف بەشـــدارییان كـــرد كـــە ل ژنێ
بەســـترا و پەیمانگـــەی ئەوروپـــی بـــۆ ئاشـــتی لـــە برۆكســـل 
بەڕێـــوەی بـــرد، هەروەهـــا ئەنجومەنـــی ئەتڵەنتـــی لـــە 
واشـــنتون بەشـــداریی تێـــدا كـــرد، مەبەســـتیش قســـەكردن 
پارێـــزگا  لـــە  داعـــش  دوای  قۆناغـــی  لەســـەر  بـــوو 
سوننەنشـــینەكانی رۆژئـــاوا و چۆنێتیـــی دامەزراندنـــی 
دیكـــەی  كەســـایەتیی  هەنـــدێ  ســـوننە،  هەرێمـــی 
ئامادەبـــن  كـــە  كـــرد  لێبووردنیـــان  داوای  ســـوننەش 
لەترســـی تووڕەیـــی هاوپەیمانیـــی نیشـــتمانیی شـــیعە، كـــە 
ناڕەزایـــی بەرامبـــەر ئـــەم كۆنگرەیـــە دەربـــڕی، چونكـــە 
پێـــی وا بـــوو پڕۆژەیەكـــە بـــۆ دابەشـــكردنی عێـــراق. 

ئـــەوەی پەیوەســـتە بـــە كـــوردەوە، ئێمـــە قۆناخـــی 
فیدڕاڵیمـــان تێپەڕانـــدووە، بڕیـــاری فیدڕاڵیـــش راســـت و 
ــان نەدابایـــە  ــەو بڕیارەمـ ــەر ئـ ــوو، ئەگـ ــدا بـ لەجێـــی خۆیـ
ــوو،  ــوننە دەبـ ــی سـ ــێوەی دۆخـ ــتان هاوشـ ــی كوردسـ دۆخـ
ئێمـــە ئێســـتا لەبـــەردەم دوو بژاردەدایـــن، یـــان كۆنفیدڕاڵـــی 
یـــان ســـەربەخۆیی، بێگومـــان زۆرینـــەی گەلـــی كوردســـتان 
لەگـــەڵ ســـەربەخۆییدایە، پێموانییـــە كـــە هیـــچ دەوڵەتێـــك 
ـــە پـــڕۆژەی ســـەربەخۆیی كـــورد، چونكـــە  لاری هەبێـــت ل
ئـــەو ســـەربەخۆییە بڕیـــاری گەلـــە، مایـــەی هەڕەشـــە 
نییـــە بـــۆ هیـــچ دەوڵەتێـــك، ئەزموونـــی كارگێڕیشـــمان 
لـــە رابـــردوودا و لەمیانـــی زیاتـــر لـــە دوو دەیـــەدا ئـــەم 
راســـتییە دەســـەلمێنێت، تەنانـــەت ســـەربەخۆیی كوردســـتان 
نێـــوان  پێكەوەژیانـــی  بـــۆ  ســـەقامگیر  ناوچەیەكـــی 
دەوڵەتانـــی دراوســـێ دێنێتـــە ئـــاراوە، هەروەهـــا دەبێتـــە 
پشـــتیوانی بـــۆ ئابوورییەكـــی بەهێـــز بـــە بەكارهێنانـــی 
ســـەربازیی  هێزێكـــی  هـــاوكات  سرووشـــتین  ســـامانی 
پشـــتیوان بـــۆ بەرەنگاربوونـــەوەی تیـــرۆرو باوكردنـــەوەی 
ئاشـــتی و ئاســـایش، لـــە هەمـــان كاتـــدا دەبێتـــە مایـــەی 
هێنانەكایـــەی ســـامانێكی بـــاڵای كەلتـــوور لـــە رێـــی 
هەمـــووی  لـــە  نەتـــەوە،  و  ئاییـــن  كەلتـــوورو  فرەیـــی 
ــە گۆڕەپانـــی  ــتان نابێتـ ــە كوردسـ ــە كـ گرنگتریـــش ئەوەیـ
ــەر  ــە هـ ــەن لـ ــە لایـ ــا نابێتـ ــی، هەروەهـ ــی ئیقلیمـ ملمانێـ
ملمانێیـــەك یـــان پێكدادانێـــك، هـــەروەك بـــۆ چەندیـــن جـــار 
ـــی ســـەرۆكی هەرێمـــی كوردســـتان  ـــزدار مســـعود بارزان رێ

ئـــەم راســـتییەی دووپاتكردۆتـــەوە. 
 

* ســەرۆكی فراكســیۆنی پارتــی دیموكراتــی 
كوردستان لە ئەنجومەنی نوێنەرانی عێراق 

كورد لەبەردەم دوو بژاردەدایە، 
یان كۆنفیدڕاڵی، یان 
سەربەخۆیی، زۆرینەی 
گەلی كوردستان لەگەڵ 

سەربەخۆییدایە، پێموانییە 
هیچ دەوڵەتێك لاری هەبێت 

لە پڕۆژەی سەربەخۆیی كورد، 
چونكە ئەو سەربەخۆییە بڕیاری 

گەلەو بۆ هیچ دەوڵەتێكیش 
مایەی هەڕەشە نییە

ئەوەی پەیوەستە بە ئەمریكاوە 
بەرپرسیارێتییەكی گەورەی 

دەكەوێتە ئەستۆ چونكە هەر ئەو 
بوو كە رژێمی سەدامی رووخاندو 

عێراقی لەو پاشاگەردانی و 
ئاژاوەیە جێهێشت دوای ئەوەی 
بە خێرایی كشایەوە، هاوكات 

لەهەمبەر كێشەی پەراوێزخستنی 
سوننە لەلایەن شیعەوە بێدەنگ 
بوو، هەر ئەویش بوو نەیهێشت 

كورد سەربەخۆ بێت

كێڵگە هاوبەشەكانی 
نەوتی هەرێمی كوردستان 

لەگەڵ ئێران

دكتۆر بێوار خنسی* 

تایبەت بۆ گوڵان ئامادەی كردووە

لەئێســـتادا عێـــراق )24(كێڵگـــەی هاوبەشـــی 
ــێیدا  ــی دراوسـ ــەڵ دەوڵەتانـ ــازی لەگـ ــەوت و غـ نـ
هەیـــە، لەوانـــە )15( كێڵگـــەی بەرهەمهێنـــی نەوت 
و غـــاز و )9( كێڵگـــەی وەبەرهـــەم نەهێنـــراو، )12( 
لـــەو كێڵگانـــەی عێـــراق لەگـــەڵ ئێرانـــدا هاوبەشـــن، 
نـــەوت  هاوبەشـــی  كێڵگـــەی   )2( لەوانـــەش 
ـــی  ـــنووری هەرێم ـــەر س ـــە س ـــران دەكەون لەگـــەڵ ئێ
ـــە  ـــە )كێڵگـــەی نەفتخان ـــن ل ـــە بریتی كوردســـتان، ك
لـــە خانەقیـــن و بەرامبەرەكـــەی كێڵگـــەی نەوتـــی 
شـــەهر- یـــان نـــەوت شـــا لـــە ئێـــران(، هەروەهـــا 
ـــە شـــارەدێی زرباتیـــەی ســـەر  ـــەدرە( ل كێڵگـــەی )ب
بـــە شـــارۆچكەی بـــەدرەی پارێـــزگای واســـیت 
لـــە  )ئـــازەر(ە  كێڵگـــەی  بەرامبەرەكەشـــی  و 
پارێـــزگای ئیلامـــی ئێـــران، دوو لەســـەر ســـێی ئـــەو 
كێڵگـــە هاوبەشـــەی نـــەوت لـــە عێـــراق دەكەوێتـــە 
هەرێمـــی كوردســـتان و بـــە كێڵگـــەی )بـــەدرە( 
ــێیەكەی دیكـــەش لـــەو  ــراوەو یـــەك لەســـەر سـ ناسـ
كێڵگـــە هاوبەشـــەی لـــە ئێرانـــە كـــە بـــە كێڵگـــەی 

ــرێت. ــازەر( دەناسـ )ئـ

ــان  ــارەدێی جەسـ ــە شـ ــەك لـ ــەر یـ ــە هـ ــی باسـ جێـ
)كوردییـــە  كوردییـــەكان  ناوچـــە  بـــە  زرباتیـــە  و 
فەیلییـــەكان(ی ســـەر بـــە قـــەزای بـــەدرەی پارێزگای 
كوردییـــە  ناوچـــە  ئـــەم  دەژمێردرێـــن،  واســـیت 
ـــەڕی  ـــەردەمی ش ـــە س ـــاڵی 1975و ل ـــەدوای س دواب
ــب  ــی تەعریـ ــەڕووی هەڵمەتـ ــدا رووبـ ــراق- ئێرانـ عێـ
ـــە  ـــدا ب ـــەوە، لەئێستاش ـــێ بۆت ـــتنی زۆرەمل و راگواس
ـــی مـــاددەی  ـــت بەپێ ناوچـــە كێشەلەســـەرەكان دادەنرێ
ماددەیەكـــی  لـــە  عێـــراق.  دەســـتووری  140ی 
یاســـای نەوتـــی هەرێمـــی كوردســـتاندا ژمـــارە 22ی 
ــچ  ــی هیـ ــووە: ) ئەنجامنەدانـ ــاڵی 2007دا هاتـ سـ
پڕۆســـەیەكی نـــەوت لـــە ناوچـــە كێشەلەســـەرەكان تـــا 
ئـــەو كاتـــەی چارەنووســـی ئـــەو ناوچانـــە یەكلایـــی 
حكومەتـــی  رەزامەندیـــی  پێویســـتە  دەكرێتـــەوە، 
هەرێـــم و ئاگاداركردنـــەوەی رەچاوبكرێـــت لەوانـــە 
وەزیـــری ســـامانە سرووشـــتییەكان لـــە ئەنجامدانـــی 
ــەی  ــە ناوچـ ــەوت لـ ــە نـ ــەت بـ ــی تایبـ چالاكییەكانـ
كێشەلەســـەر(، ئەمـــەش ناوچـــەی نەوتـــی كوردنشـــین 

دەگرێتـــەوە كـــە دەكەوێتـــە قـــەزای بـــەدرە.

ـی
سـ
ـــا
سیـ

داهاتی ئێران لە دەرهێنانی 
نەوت و غاز لە كێڵگە 

هاوبەشەكان لەگەڵ عێراقدا 
ساڵانە نزیكەی )17( ملیار 

دۆلارە، لە كاتێكدا كە حكومەتی 
عێراق و وەزارەتی نەوت بێدەنگە 

لەهەمبەر ئەو زێدەڕۆییەی 
كە ئێران دەیكاتە سەر كێڵگە 

هاوبەشەكان

شارەدێی جەسان و زرباتیە بە 
ناوچە كوردییەكان )كوردییە 
فەیلییەكان(ی سەر بە قەزای 

بەدرەی پارێزگای واسیت 
دەژمێردرێن، ئەم ناوچە كوردییە 

دوابەدوای ساڵی 1975و لە 
سەردەمی شەڕی عێراق- ئێراندا 
رووبەڕووی هەڵمەتی تەعریب و 

راگواستنی زۆرەملێیی بۆتەوە 

ـی
سـ
ـــا
سیـ

رووســـی  گازپرۆمـــی  كۆمپانیـــای 
رێكەوتننامەیەكـــی لەگـــەڵ عێراقـــدا واژۆكـــردووە 
لـــە میانـــی مۆڵەتەكانیـــدا لـــە كێڵگەی)بـــەدرە(ی 
شـــارەدێی زرباتییـــەی نزیـــك ســـنوووری عێـــراق- 
ئێـــران، لەئێستاشـــدا ســـەرقاڵی دەرهێنانـــی نزیكـــەی 
)23( هـــەزار بەرمیلـــە لـــە رۆژێكـــدا. عێـــراق لـــە 2ی 
شـــوباتی 2017 رێكەوتننامەیەكـــی لێكگەیشـــتنی 
لەگـــەڵ ئێرانـــدا واژۆكـــرد تایبـــەت بـــە چارەســـەركردنی 
ــوان  ــەكانی نێـ ــە هاوبەشـ ــەر كێڵگـ ــی سـ ناكۆكییەكانـ
هـــەردوو دەوڵـــەت، هەروەهـــا دیراســـەكردنی راكێشـــانی 
كێڵگەكانـــی  لـــە  نـــەوت  هەناردەكردنـــی  بۆریـــی 

كەركووكـــەوە بـــۆ ئێـــران.
شـــوباتی 2017دا  لـــە  ئێرانییـــەكان   كۆمپانیـــا 
دەســـتیان كـــرد بـــە هەڵكۆڵینـــی بیرەكانـــی نـــەوت 
ئـــاداری 2017  لـــە 14ی  ئـــازەر،  لـــە كێڵگـــەی 
بەرهەمهێنـــان و دەرهێنانـــی نـــەوت لـــە كێڵگـــەی 
ئـــازەر راگەیانـــدرا كـــە )15( هـــەزار بەرمیلـــە لـــە 
رۆژێكـــدا، ئەمـــەو بەنیـــازە لـــە مانگـــی نیســـانی 
(هـــەزار   30( بـــۆ  بەرهـــەم  ئاســـتی  داهاتـــوودا 
ـــدا بـــۆ  ـــی ساڵیش ـــدا و لـــە كۆتای بەرمیـــل لـــە رۆژێك
)65( هـــەزار بەرمیـــل بەرزبكاتـــەوە، چاوەڕوانیـــش 
دەكرێـــت قەبـــارەی یـــەدەگ لـــە ئایینـــدەدا بگاتـــە )4( 
ملیـــار بەرمیـــل. شـــایانی باســـە داهاتـــی ئێـــران لـــە 
دەرهێنانـــی نـــەوت و غـــاز لـــە كێڵگـــە هاوبەشـــەكان 
لەگـــەڵ عێراقـــدا ســـاڵانە نزیكـــەی )17( ملیـــار 
دۆلارە لـــە كاتێكـــدا كـــە حكومەتـــی عێـــراق و وەزارەتی 
نـــەوت بـــێ دەنگـــە لەهەمبـــەر ئـــەو زێدەڕۆییـــەی كـــە 
ئێـــران دەیكاتـــە ســـەر كێڵگـــە هاوبەشـــەكان، وێـــڕای 
بـــە  بەهاكـــەی ســـاڵانە  لـــە  نـــەوت  بەهەدەردانـــی 
بـــڕی )7( ملیـــار دۆلار، بەهـــۆی بەكارنەهێنانـــی 
و  فرۆشـــتن  لـــە  ئەلكترۆنـــی  پێوانـــی  ئامێـــری 
ـــا  ـــراق. هەروەه ـــی عێ ـــە بەندەرەكان ـــەوت ل ـــی ن باركردن
ئێـــران )15( كێڵگـــەی هاوبەشـــی نـــەوت و غـــازی 
ــە  ــەو كێڵگـ ــە، ئـ ــداودا هەیـ ــی كەنـ ــەڵ دەوڵەتانـ لەگـ
هاوبەشـــانەی كەوتوونەتـــە حـــەوزی كەنـــداو دیارتریـــن 
هـــۆكارو ناكۆكییـــان لێكەوتۆتـــەوەو تـــا ئێســـتا و لـــە 
ئاییندەشـــدا لەنێـــوان ئێـــران و دەوڵەتانـــی كەنـــداو هـــەر 

ــەردەوام دەبـــن.  بـ
لـــە   هۆكارەكانـــی گـــرژی و ســـەقامگیری 

نەوتییـــەكان: كێڵگـــە  ناوچەكانـــی 
نزیكـــەی )600( حـــەوزی نەوتـــی لـــە جیهانـــدا 
هەیـــە، هەندێكیـــان لـــە وشـــكایی و هەندێكیشـــیان 

لـــە ئـــاوە هەرێمییەكاندایـــە، ســـەدان كێڵگـــەی نـــەوت 
و غازیـــش لـــەو حـــەوزە نەوتییانـــەدا دۆزراونەتـــەوە، 
گرنگیـــی  زیادبوونـــی  و  پەرەســـەندن  لەگـــەڵ 
وزە  ســـەرەكیی  ســـەرچاوەی  وەك  غـــاز  و  نـــەوت 
ــی،  ــووری جیهانـ ــی ئابـ ــتیوانی و پەرەپێدانـ ــۆ پشـ بـ
ئاســـتی ململانـــێ و كێبڕكێـــی نێـــوان دەوڵەتانـــی 
غازیـــش  و  نـــەوت  بەرهەمهێنـــەری  و  بەكاربـــەر 
زیـــادی كـــردووە لەســـەر ســـەرچاوە و رێگاكانـــی 
گەیاندنـــی ئـــەو ســـەرچاوانە و نرخـــی نـــەوت و 
غـــاز لـــە بازاڕەكانـــی جیهانـــدا، بەتایبەتیـــش دوای 
ئـــەو  و  نـــەوت  پیشەســـازییەكانی  پەرەســـەندنی 
كاردانـــەوە نەرێنییانـــەی هاتنەئـــاراوە تایبـــەت بـــە 
ــە  ــان، كـ ــبوونی ســـەرچاوەكانی ژیـ ــە و پیسـ هەڕەشـ
خـــۆی لـــە ) خـــاك و ئـــاوو هـــەوا(دا دەبینێتـــەوە، 
ناوچـــە دەوڵەمەندەكانـــی نـــەوت و غـــاز بوونەتـــە 
ناوچـــەی گـــرژی و ململانێیـــەكان و هنـــدێ جاریـــش 
ســـەرهەڵدانی شـــەڕی ناوخۆیـــی و ئیقلیمـــی لەســـەر 
ــەكانی  ـــە هاوبەشـ ــازو كێڵگ ــەوت و غـ ــی نـ كانەكانـ
رێگاكانـــی  لەســـەر  هەروەهـــا  دەوڵەتـــان،  نێـــوان 
ـــەو  ـــەش ل ـــان، ئەم ـــی جیه ـــۆ بازاڕەكان گواســـتنەوە ب
ـــە ســـەر) حـــەوزی  ـــت كـــە دەكەون ـــەدا دەبینرێ دەوڵەتان
ناوەڕاســـت،  ســـپی  دەریـــای  حـــەوزی  كەنـــداو، 
حـــەوزی دەریـــای قەزویـــن( هـــەر ئەمـــە بۆتـــە هـــۆی 
روودانـــی ئـــەم گـــرژی و ململانێیانـــە، ســـەرئەنجام 
ـــی  ـــۆ گەلان ـــەقامگیری ب ـــەی ناس ـــەڵاو مای ـــە ب بۆت
ـــد حـــەوزو  ـــەر ئەمـــەدا چەن ـــە، لەبەرامب ـــەو دەوڵەتان ئ
دەریـــای  حـــەوزی  وەك  هـــەن،  دیكـــە  ناوچـــەی 
باكـــوور كـــە بۆتـــە ســـەرچاوەی ســـەقامگیری و 
ــەو  ــوان ئـ ــە نێـ ــەش لـ ــی هاوبـ ــی هاوكاریـ بەهێزكردنـ
دەوڵەتانـــەی كەوتوونەتـــە ســـەر حـــەوزی دەریـــای 
باكـــوور، هـــاوكات بـــۆ دابەشـــكردن و بەڕێوەبـــردن 
ــەوت  ــە نـ ــتییەكان لـ ــامانە سروشـ و وەبەرهێنانـــی سـ
و غـــاز كـــە ئەمـــەش بۆتـــە مایـــەی نیعمـــەت و 
خۆشـــی بـــۆ گەلەكانیـــان، بۆیـــە لێـــرەدا ئامـــاژە 
ـــە  ـــن ك ـــە دەكەی ـــۆكارو فاكتەران ـــەو ه ـــن ئ ـــە دیارتری ب
بوونەتـــە هـــۆی گـــرژی و شـــەڕ، هەروەهـــا ئەوانـــەی 
ــە  ــكەوتن لـ ــەقامگیری و پێشـ ــەی سـ ــە مایـ بوونەتـ
ناوچـــە نەوتییەكانـــی جیهـــان، هـــاوكات دیاریكردنـــی 
پێوانـــە نێودەوڵەتییـــەكان لـــە بەڕێوەبردنـــی كێڵگـــە 
هاوبەشـــەكانی نـــەوت و غـــاز لـــە نێـــوان دوو دەوڵەتـــی 
دراوســـێ لـــە چوارچێـــوەی ئـــەو ناوچانـــەی كـــە 

ــدا. ــە جیهانـ ــە لـ ــان تێدایـ ــی نەوتیـ حەوزەكانـ

 هۆكارەكانی گرژی و شەڕوشۆڕ
1- جۆری رژێمەكانی حوكمڕانی.

2- پەڕگیری.
3- نەبوونی كەشوهەوای دیموكراسی.

4- جیاوازیـــی جـــۆری حوكمڕانـــی و رژێمـــەكان لەنێـــوان 
دوو دەوڵەتـــی هاوبەشـــی ســـەر كێڵگـــەی هاوبـــەش.

دەوڵـــەت-  دوو  نێـــوان  ئابووریـــی  رەوشـــی   -5
داهـــات.

6- نەبوونـــی رۆڵـــی دامـــەزراوە دەســـتووری و 
زانســـتییەكانی لـــەو دوو دەوڵەتـــەدا.

7- پەنابـــردن بـــۆ زمانـــی هەڕەشـــە و هێـــز لـــە 
كێڵگـــە  و  ســـنوور  كێشـــەكانی  چارەســـەركردنی 

هاوبەشـــەكان.
و  وشـــكایی  هەڵپەســـێردراوەكانی  كێشـــە   -8

دەوڵەتـــە. ئـــەو  ســـنووری  نێـــوان  دەریایـــی 
9- كەمیـــی یـــان نەبوونـــی تەكنەلۆژیـــای گـــەڕان 
ــازیی  ــردن و پیشەسـ ــان و هەناردەكـ ــەو دەرهێنـ و كنـ

ـــەوت. ن
رێكەوتننامـــەی  نەبوونـــی  یـــان  كەمیـــی   10
هاوكاریـــی هاوبـــەش بـــۆ چارەســـەركردنی كێشـــەكانی 

ئـــاوو ژینگـــەو وزەو لێكۆڵینـــەوەی هاوبـــەش.
11- فـــرە دیموگرافـــی و نەتەوەیـــی و ئایینـــی 
لەســـایەی  دەوڵەتانـــەدا،  لـــەو  كەلتـــووری  و 
مافـــە  لـــە  كەمایەتییـــەكان  بێبەشـــكردنی 

هاووڵاتیبـــوون. گشـــتییەكانی 
دەوڵەتـــە  نێـــوان  كێشـــەكانی  شـــێوازی   -12
پێشـــكەوتووەكان و نێـــوان دەوڵەتـــە گەشەســـەندووەكان 
گڵۆبالیزمـــدا. جیهانـــی  سیســـتەمی  لەســـایەی 

13- لاوازیـــی یـــان تەنانـــەت نەبوونـــی رۆڵـــی 
لـــە  مەدەنـــی  كۆمەڵگـــەی  دامەزراوەكانـــی 
چارەســـەركردنی كێشـــە هاوبەشـــە هەڵپەســـێردراوەكانی 

نێـــوان هـــەردوو دەوڵـــەت.
 هۆكارەكانی سەقامگیری و پێشكەوتن

ـــتووری و  ـــاوەن سیســـتەمی دەس ـــی خ 1- دەوڵەتان
ـــەردەم. ـــیی س دیموكراس

و  ئەمنـــی  و  سیاســـی  ســـەقامگیریی   -2
بـــووری. ئا

3- پەرەســـەندن و فرەیـــی ســـەرچاوەكانی داهاتـــی 
دەوڵەتانـــی هاوبـــەش.

4- بوونـــی یاســـا و رێكەوتننامـــەی هاوبەشـــی 
نێـــوان دەوڵەتـــان، دەربـــارەی كێشـــە هاوبەشـــەكان: 

ئـــاو، ژینگـــە، وزە، بازرگانـــی و گواســـتنەوە.

دەســـتووری  دامـــەزراوە  كارای  رۆڵـــی   -5
كێشـــە  چارەســـەركردنی  لـــە  زانســـتییەكان  و 

كان. وە ســـرا هەڵوا
تەكنیكـــی  و  تەكنەلۆژیـــا  پەرەســـەندنی   -6
بەڕێوەبـــردن و وەبەرهێنانـــی كێڵگـــە هاوبەشـــەكان بـــۆ 
مەبەســـتی هاریكاریـــی هاوبـــەش لـــە چارەســـەركردنی 

كێشـــە هەڵواســـراوەكان.
ســـەرچاوەكانی  و  ژینگـــە  بـــە  7- گرنگیـــدان 

ژیـــان) ئـــاو و هـــەواو خـــاك(.
8- كارایـــی رۆڵـــی دامـــەزراوەو رێكخراوەكانـــی 
كۆمەڵگـــەی مەدەنـــی لـــە هەمـــوو دامەزراوەكانـــی 
حوكمڕانی )یاســـادانان و جێبەجێكردن و دادوەری(.
لـــە  هێـــز  هەڕەشـــەو  زمانـــی  نەبوونـــی   -9

هاوبەشـــەكاندا. كێشـــە  چارەســـەركردنی 
10- رۆڵـــی كوتلەكانـــی هاوپەیمانیـــی ئابـــووری 
و سیساســـی و ئەمنـــی و زانســـتی و تەكنەلۆجیـــا 

لـــە چارەســـەركردنی كێشـــەكاندا.
و  بەڕێوەبـــردن  لـــە  نێودەوڵەتییـــەكان  پێوانـــە 
هاوبەشـــەكان كێڵگـــە  داهاتـــی  دابەشـــكردنی 

پێوانەزنجیرە

قەبارەو رووبەری كێڵگە1

2
 تایبەتمەندییە جیۆلۆجیی

 وجیۆمۆرفۆلۆجییەكانی پێكهاتەی
 كێڵگەی هاوبەش

 تایبەتمەندییەكانی شوێنی بوونی نەوت و3
 غاز لە كێڵگەكەدا

 قەبارەی یەدەگی نەوت و غاز لە4
كێڵگەكەدا

 تواناو پەرەسەندنی بەرهەمهێنانی نەوت و5
غاز

پیشەسازیی نەوت )پاڵاوتن و 6
پترۆكیمیاویات( 

 تەكنەلۆجیای هەڵكۆڵین و دەرهێنان و7
 گواستنەوەو هەناردەكردن

 تێچووی بەرهەمهێنانی بەرمیلێك نەوتی8
 خاو یان م3 لە غازی سروشتی

 پێویستیی هەردوو دەوڵەت بۆ نەوت و9
 غاز لە كێڵگە هاوبەشەكەدا

 سوودی ئابووریی كێڵگە هاوبەشەكە10

كۆمپانیا ئێرانییەكان لە 
شوباتی 2017دا دەستیان كرد 
بە هەڵكۆڵینی بیرەكانی نەوت 
لە كێڵگەی ئازەر، لە 14ی 
ئاداری 2017 بەرهەمهێنان و 
دەرهێنانی نەوت لە كێڵگەی 
ئازەر راگەیاندرا كە )15( هەزار 
بەرمیلە لە رۆژێكدا، ئەمەو 
بەنیازە لە مانگی نیسانی 
داهاتوودا ئاستی بەرهەم بۆ 
)30( هەزار بەرمیل لە رۆژێكدا 
بەرزبكاتەوە

لەگەڵ پەرەسەندن و زیادبوونی 
گرنگیی نەوت و غاز وەك 
سەرچاوەی سەرەكیی وزە بۆ 
پشتیوانی و پەرەپێدانی 
ئابووری جیهانی، ئاستی ململانێ 
و كێبڕكێی نێوان دەوڵەتانی 
بەكاربەر و بەرهەمهێنەری نەوت 
و غازیش زیادی كردووە

ناوچەكـــە هاتنەكایـــەوە،  لـــە هەرێـــم و عێـــراق و 
مەبەســـتیش لەقكردنـــی ســـەقامگیرییە لـــە هەرێمـــی 
لـــە  پاشـــگەزببێتەوە  ئـــەوەی  بـــۆ  كوردســـتاندا 
داواكاریـــی ســـەركردایەتی و حكومـــەت و گەلـــی 
ـــە مافـــی چـــارەی خۆنووســـین  كوردســـتان تایبـــەت ب
و ســـەربەخۆیی هەرێـــم، بۆیـــە حكومەتـــی بەغـــدا 
هەرێمـــی كوردســـتانی خســـتە نێـــو ململانێـــی كێڵگـــە 
هاوبەشـــەكان، ئەمـــەش كاریگەریـــی نەخـــوازراوی 
قەبـــارەی  پێشـــبینی  زەحمەتـــە  كـــە  بەدوادێـــت 
دەرهاویشـــتەكانی بكرێـــت بـــۆ ســـەر حكومـــەت و 
ــایەی بـــێ  ــتان، بەتایبەتیـــش لـــە سـ گەلـــی كوردسـ
دەنگیـــی و نەبوونـــی رۆڵـــی حكومەتـــی هەرێـــم لـــەم 

ــوارەدا. بـ
 چارەسەرو پێشنیار

ــی  ــی وەبەرهێنانـ ــەوەی بابەتـ ــۆ ئـ ــردن بـ 1- كاركـ
ــی  ــراق و دەوڵەتانـ ــوان عێـ ــەكانی نێـ ــە هاوبەشـ كێڵگـ
ســـەرچاوەی  بكرێتـــە  ئێـــران  لەوانـــەش  دراوســـێ 
ناوچانـــەی  ئـــەو  بووژاندنـــەوەی  و  ســـەقامگیری 
ـــی  ـــردن بەپێ ـــە كارك ـــش ب ـــن، ئەوی ـــدا هاوبەش ـــە نەوت ل
پێوانـــە نێودەوڵەتییـــەكان لـــە وەبەرهێنانـــی كێڵگـــە 
هاوبەشـــەكانی نێـــوان دوو دەوڵـــەت، بۆیـــە پێویســـتە 
دەربـــارەی ئـــەو مـــژارە قســـە لەگـــەڵ حكومەتـــی 

فیـــدڕاڵ بكرێـــت.
2- پشـــتگیریكردن لـــە بیرۆكـــەی جێبەجـــێ كردنـــی 
ـــردن  ـــە مامەڵەك ـــاددە دەســـتوورییەكان ل ـــی م ناوەڕۆك
لەگـــەڵ نـــەوت و غـــازدا، لەوانـــەش جەختكردنـــەوەی 
پێویســـت لـــە رۆڵـــی پارێـــزگاكان و هەرێـــم كـــە نـــەوت 
و غـــاز بەرهـــەم دەهێنـــن، دەربـــارەی هەناردەكردنـــی 
ــە  ــان لـ ــان وەبەرهێنـ ــران یـ ــۆ ئێـ ــووك بـ ــی كەركـ نەوتـ
كێڵگـــە هاوبەشـــەكان و لەنێویانـــدا كێڵگـــەی بـــەدرە 

ـــران. ـــە ئێ ـــازەر ل ـــراق و كێڵگـــەی ئ ـــە عێ ل
هێوركردنـــەوەی  بـــۆ  تـــەواو  كاركردنـــی   -3
ــە  ــە ناوچەكـ ــی و لـ ــم بەتایبەتـ ــە هەرێـ ــارودۆخ لـ بـ
كـــە  بـــەوەی  ئەویـــش  گشـــتی،  شـــێوەیەكی  بـــە 
زمانـــی دیالـــۆگ و لێكگەیشـــتن بكرێتـــە بناغـــەی 
ناوچەكـــە  تاكـــو  كێشـــەكان،  چارەســـەركردنی 
پەلكێـــش نەكرێـــت بـــۆ بارگرژیـــی و ناكۆكیـــی 
زیاتـــر كـــە دواجـــار كاریگەریـــی نەرێنـــی دەبێـــت بـــۆ 
ســـەر پێشـــكەوتن و بەدیهێنانـــی ئامانجـــە رەواكانـــی 

گەلەكەمـــان.

ـــراق  ـــوان عێ ـــی نێ ـــی رێكەوتننامەكان  خێراییبوون
ـــەوت و غـــازدا ـــواری ن ـــە ب ـــران ل و ئێ

ــە ئەمریـــكا و  ــە لـ ــەم دواییـ گۆڕانكارییەكانـــی ئـ
ســـەرهەڵدانی ناكۆكـــی لەنێـــوان دەوڵەتانـــی مەزنـــی 
ـــەوەی تیـــرۆردا، بەتایبەتـــی  ـــە رووبەڕووبوون جیهـــان ل
دژی داعـــش لـــە جیهانـــدا بـــە گشـــتی و لـــە عێـــراق و 
ـــە شـــێوەیەكی تایبەتـــی، هـــاوكات لەگـــەڵ  ســـووریا ب
هاتنەئـــارای ســـەرەتاكانی ئـــەو ئەگەرانـــەی كـــە 
ناوچەكـــە رووبـــەڕووی گۆڕانكارییـــەكان دەكەنـــەوە، 
ناســـنامەی  گۆڕینـــی  هـــۆی  دەبنـــە  ئەمانـــە 
و  ناوچەكـــە  دەوڵەتانـــی  لـــە  ئێســـتا  رژێمەكانـــی 
ئەنجامدانـــی گۆڕانـــكاری لـــە نەخشـــەی ناوچەكەدا، 
لـــە  نـــەوت و غازیـــش رۆڵـــی گرنگیـــان دەبێـــت 
ـــەی  ـــە جوگرافییان ـــەو گۆڕانكاریی ـــانی ئ نەخشەكێش
ناوچەكـــە، هەمـــوو ئـــەو ئاكارانـــەی ســـەرەوە بوونەتـــە 
هـــۆی قووڵكردنـــەوەی ناكۆكییەكانـــی نێـــوان ئـــەو 
دەوڵەتانـــەی دەكەونـــە ســـەر حـــەوزی كەنـــداو لەگـــەڵ 
ســـنووری  لەســـەر  ناكۆكییـــەكان  ئاســـتی  ئێـــران، 
ـــەكان و لەســـەر كێڵگـــە هاوبەشـــەكانی  ـــاوە هەرێمیی ئ
ـــە  ـــە ل ـــەوت و غـــازو رێگاكانـــی گواســـتنەوەی نەوت ن
ــزەوە  ــەرووی هورمـ ــە رێـــی گـ ــداوەوە لـ ــەوزی كەنـ حـ
ئەمـــەش  دەردەكەوێـــت،  جیهـــان  بازاڕەكانـــی  بـــۆ 
رەنگدانـــەوەی هەبـــوو بۆســـەر بەرزبوونـــەوەی ئاســـتی 
ـــداو  ـــی حـــەوزی كەن ـــە دەوڵەتان ـــەوت ل ـــی ن داهاتەكان
ــەی  ــی پێگـ ــەك و بەهێزكردنـ ــی چـ ــە رووی كڕینـ لـ
حـــەوزی  ناوچـــەی  لـــە  نێودەوڵەتـــی  ســـەربازیی 

كەنـــداو. 
ــە،  ــە خێرایانـ ــەو گۆڕانكارییـ ــەڵ ئـ ــاوكات لەگـ هـ
رێكەوتننامەگەلێكـــی خێـــرا لەنێـــوان عێـــراق و ئێرانـــدا 
ــا  ــاراوە، هەروەهـ ــازدا هاتەئـ ــەوت و غـ ــواری نـ ــە بـ لـ
)كێشەلەســـەرەكان(  كوردســـتانییەكان  ناوچـــە  لـــە 
بـــە شـــێوەیەكی تایبەتـــی، لەوانـــەش یاداشـــتنامەی 
ئێـــران،  بـــۆ  كەركـــووك  نەوتـــی  هەناردەكردنـــی 
ــە  ــەدرە، ئەمانـ ــازەرو بـ ــی ئـ ــە كێڵگەكانـ ــردن لـ كاركـ
هـــاوكات بـــوون لەگـــەڵ ســـەرهەڵدانی گـــرژی و 
ناســـەقامگیری لـــە ناوچـــەی شـــنگال، هەروەهـــا 
بـــۆ فراوانكردنـــی چالاكیـــی حەشـــدی  هەوڵـــدان 
شـــەعبی لـــە ناوچـــە ناكۆكـــی لەســـەرەكان، رەنگـــە 
كێشـــەی دیكـــەش ســـەرهەڵبدات دوای تێكشـــكاندنی 
ــەی  ــان ئەڵقـ ــە هەموویـ ــڵ، ئەمانـ ــە موسـ ــش لـ داعـ
نەبوونـــی  ئەنجامـــی  لـــە  گرێـــدراون  بەیەكـــەوە 
* راوێژكاری وزە لە ئاژانسی پاراستنی كوردستانگوتـــاری كـــوردی ســـەبارەت بـــە كێشـــە گرنگـــەكان 

گۆڕانكارییەكانی ئەم دواییە لە 
ئەمریكا و سەرهەڵدانی ناكۆكی 

لەنێوان دەوڵەتانی مەزنی 
جیهان لە رووبەڕووبوونەوەی 

تیرۆردا، بەتایبەتی دژی داعش 
لە جیهاندا بە گشتی و لە 

عێراق و سووریا بە شێوەیەكی 
تایبەتی، ئەمانە دەبنە هۆی 
گۆڕینی ناسنامەی رژێمەكانی 
ئێستا لە دەوڵەتانی ناوچەكە

رێكەوتننامەگەلێكی خێرا 
لەنێوان عێراق و ئێراندا 
لە بواری نەوت و غازدا 
واژۆكران، هەروەها لە 
ناوچە كوردستانییەكان 

)كێشەلەسەرەكان( بە شێوەیەكی 
تایبەتی، لەوانەش یاداشتنامەی 
هەناردەكردنی نەوتی كەركووك 

بۆ ئێران و كاركردن لە 
كێڵگەكانی ئازەرو بەدرە 


